
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»

Հիմք ընդունելով Հայաստանի Հանրապետության քաղաքացիական օրենսգրքի 466-րդ և 685-րդ հոդվածները, «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ, 6-րդ և 7-րդ մասերը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2004 թվականի մարտի 25-ի N 389-Ա որոշմամբ (այսուհետ՝ Որոշում) «Աջակցություն դատապարտյալին» հիմնադրամին (այսուհետ՝ Հիմնադրամ) անժամկետ և անհատույց օգտագործման իրավունքով հանձնված անշարժ գույքը (այսուհետ՝ Գույք) հետ վերցնել:
2. Որոշմամբ նախատեսված Գույքը հետ վերցնել համապատասխան քրեակատարողական հիմնարկներից և ամրացնել Հայաստանի Հանրապետության արդարադատության նախարարության քրեակատարողական ծառայությանը (այսուհետ՝ Ծառայություն)։
3. Լիազորել Հայաստանի Հանրապետության արդարադատության նախարարին (այսուհետ՝ Նախարար)` մեկամսյա ժամկետում Հիմնադրամի հետ փոխադարձ համաձայնությամբ լուծել Գույքի՝ անժամկետ և անհատույց օգտագործման իրավունքով հանձնման մասին պայմանագրերը՝ պայմանագրերի լուծումն իրականացնելով Հայաստանի Հանրապետության արդարադատության նախարարությանը 2021 թվականի պետական բյուջեով հատկացված միջոցների հաշվին:
4. Նախարարին` սույն որոշման 3-րդ կետով նախատեսված աշխատանքների ավարտից հետո՝ մեկամսյա ժամկետում, Հիմնադրամի, համապատասխան քրեակատարողական հիմնարկների և Ծառայության հետ համատեղ ապահովել Հիմնադրամի, համապատասխան քրեակատարողական հիմնարկների և Ծառայության միջև Գույքի հանձնման-ընդունման աշխատանքների կատարումը:

1. Ընթացիկ իրավիճակը և իրավական ակտի ընդունման անհրաժեշտությունը 
ՀՀ կառավարության 2019 թվականի նոյեմբերի 28-ի N 1717-L որոշմամբ հաստատված N 2 հավելվածի 30-րդ կետի ուժով քրեակատարողական ոլորտի քառամյա ռազմավարությամբ նախատեսված է ««Աջակցություն դատապարտյալին» հիմնադրամի կառավարման արդյունավետության բարձրացում» ռազմավարական միջոցառումը, որի շրջանակներում անհրաժեշտ է ձեռնարկել «Աջակցություն դատապարտյալին» հիմնադրամի (այսուհետ՝ Հիմնադրամ) առողջացմանն ուղղված ծրագիր:
Նշված ռազմավարական կետի շրջանակներում արդեն իսկ ձեռնարկվել են որոշ քայլեր, որոնք միտված են Հիմնադրամի արդյունավետության բարձրացմանը:
Այս համատեքստում հարկ է փաստել, որ Հիմնադրամի առողջացման ծրագրի իրականացումը երկարաժամկետ գործընթաց է, որը ներկա փուլում օբյեկտիվորեն թույլ չի տալիս ձեռնարկել խոշորամասշտաբ ծրագրեր՝ այդպիսով հանգեցնելով հնարավոր ներդրումներ չհատկացնելուն և Հիմնադրամի կանոնադրական նպատակները ոչ ամբողջ ծավալով իրականացնելուն: 
Հաշվի առնելով վերոգրյալը, հիմքում ունենալով այն, որ «Քրեակատարողական ծառայության մասին» օրենքի 4-րդ հոդվածի 1-ին մասի 10-րդ կետի համաձայն՝ «1. Քրեակատարողական ծառայության հիմնական խնդիրներն են` (…) 10) կալանավորվածների և դատապարտյալների զբաղվածությունն ապահովելը:» և ելնելով տնտեսական արդյունավետության տեսանկյունից` նպատակահարմար է ՀՀ կառավարության 2004 թվականի մարտի 25-ի N 389-Ա որոշմամբ Հիմնադրամին անժամկետ և անհատույց օգտագործման իրավունքով հանձնված անշարժ գույքը հետ վերցնել և այն ամրացնել ՀՀ արդարադատության նախարարության քրեակատարողական ծառայությանը՝ հնարավորություն տալով վերջինիս խնդրո առարկա հողատարածքի օգտագործմամբ առավել սեղմ ժամկետներում ստեղծել դատապարտյալներին զբաղվածությամբ ապահովելուն ուղղված հնարավորություններ:

2. Առաջարկվող կարգավորման բնույթը.
Նախագծով առաջարկվում է՝
 1. Հիմնադրամին անժամկետ և անհատույց օգտագործման իրավունքով հանձնված անշարժ գույքը հետ վերցնել. 
2. Խնդրո առարկա գույքը հետ վերցնել նաև համապատասխան քրեակատարողական հիմնարկներից, որոնց այն ամրացված է, և ամրացնել ՀՀ արդարադատության նախարարության քրեակատարողական ծառայությանը:
Միևնույն ժամանակ, հարկ է նշել, որ Նախագծի ընդունման համար լրացուցիչ ֆինանսական միջոցների հատկացման անհրաժեշտությունը բացակայում է, Նախագծի ընդունումը պետական բյուջեի եկամուտներում և ծախսերում փոփոխություններ չի առաջացնում:

3. Ակնկալվող արդյունքը

